
GOUVÈNÈ CUOMO ANONSE GRAN OUVÈTI PWOJÈ DEVLOPMAN LOJMAN A PRI 

ABÒDAB POU 24.8 MILYON DOLA NAN RONKONKOMA 
 

Liberty Landing 30 Pral Ofri 30 Apatman pou Veteran Sanzabri yo;  
28 pou Fanmi ki pa Gen Gwo Revni yo 

 
Pwojè Devlopman an Transfòme Ansyen Mezon Retrèt ki Vid e k ap Deteryore yo 

pou tounen Lojman Bon Kalite e ki Atraktif 
 

Foto Apatman yo Disponib isit la  

 
Gouvènè Andrew M. Cuomo te anonse jounen jodi a gran ouvèti apatman Liberty 
Landing yo ki koute $24.8 milyon dola nan Ronkonkoma, Konte Suffolk. Pwojè sipò 
lojman 59 inite a, ki dirije pa Concern for Independent Living, ofri sèvis sipò rezidansyèl 
pou ansyen militè sanzabri yo, ajoute lojman a pri abòdab pou fanmi Long Island ki pa 
gen gwo revni yo. 
 
Gouvènè Cuomo te di: “Chak Moun New York merite jwenn aksè a lojman a pri 
abòdab e administrasyon nou an angaje pou asire ke chak rezidan gen opòtinite pou 
gen yon kote ki an sekirite epi ki desan pou l rele lakay li. Pwojè sa ramne nou yon lòt 
pa pi pre ankò pou n ede Moun New York ki pi vilnerab yo viv ak diyite ak endepandans 
epi konstwi yon Long Island ki pi dirib pou tout moun.”  
 
Gran ouvèti pwojè Liberty Landing lan itilize 21.6 milyon dola a, Gouvènè a te anonse 
sa pa gen lontan, pou kreye 265 mezon sipò pou ansyen militè ki sanzabri yo ak fanmi 
yo. Sa se yon pati nan angajman 10 milya dola pou konstwi lojman a pri abòdab epi 
konbat sitiyasyon sanzabri a.  
 
Liberty Landing ki sitiye nan 55 Portion Road ant distri biznis santral ak Lake 
Ronkonkoma, ap founi 30 ansyen militè ki fòmèlman sanzabri apatman epi ofri 28 
apatman a bon pri a fanmi ki pa gen gwo revni nan Long Island ki reponn a yon nivo 
revni presi, ki varye ant 30 a 51 pousan nan revni mwayen zòn nan. Pwojè devlopman 
an genyen ladan l tou konstriksyon yon kominote ki genyen yon sal espò, yon sal 
enfòmatik ak yon sal pou reyinyon kominotè.  
 
Liberty Landing ofri 40 apatman yon chanm a kouche, 15 apatman de chanm a kouche 
ak 3 apatman twa chanm a kouche ansanm ak yon inite pou direktè devlopman an. 
Concern for Independent Living ap ofri pwogramasyon sou plas pou ede rezidan yo viv 

an sante epi viv lavi ki pwodiktif. Rezidan yo ap jwenn èd pou sante konpòtmantal, èd 
medikal, pwofesyonèl ak sèvis sosyal yo bezwen pou yo viv lavi ki reyisi nan kominote 
a.  
 
Pou kore pwojè sa, Biwo Sante Mantal Eta New York (New York State Office of Mental 
Health) te bay yon sibvansyon 252,960 dola pou pwogram devlopman ak yon 
finansman ak sèvis dèt 7,500,000 dola san enterè pou konstriksyon, Pwojè Renovasyon 
Kay ak Kominote Eta New York la (New York State Homes and Community Renewal) te 
kontribye a 13,257,878 dola nan kredi enpo pou lojman a pri abòdab e Biwo Eta New 
York pou Asistans Pwovizwa ak pou Moun Andikape a (New York State Office of 
Temporary and Dissability Assistance) te alwe 2,762,865 dola atravè Pwogram Asistans 
ak Lojman pou Sanzabri (Homeless Housing Assistance Program). Liberty Landing te 
resevwa tou 750,000 dola nan men Konte Suffolk ak 312,135 dola finansman nan men 
Concern for Independent Living.  
 
Doktè Ann Sullivan, ki se Komisè Biwo Sante Mantal nan Eta New York, te di: “Lè 
n sipòte sa yo ki te sèvi peyi nou an se devwa nou e se yon privilèj pou nou. Nan kad 
devlopman lojman sipò ak lojman bon mache san parèy Gouvènè Cuomo a, Liberty 
Landing ap sèvi kòm yon resous pou Ansyen Militè Eta New York yo epi ba yo èd yo 
bezwen pou jwenn sante, siksè epi retablisman. Mwen swete tout lokatè Liberty 
Landing yo tout sa ki bon e mwen remèsye patnè nou yo paske yo te ede rann jounen 
sa yon reyalite!”  
 
Delege Pwojè Renovasyon Kay ak Kominote Eta New York, James Rubin te di: 
“Twòp Ansyen Militè—ke valè ak sakrifis yo te mennen nan libète ki te fè nou tout 
kontan—ap goumen ak sitiyasyon sanzabri ak enstabilite. Pandan n ap apwoche 
Jounen Ansyen Militè yo, li fè sans pou n pwofite de opòtinite sa pou n bay aksè a 
apatman ak sèvis sipò pou Ansyen Militè ki nan bezwen yo. Devlopman sa ap pèmèt 
moun viv an sekirite, nan fason ki endepandan epi san pwoblèm ekonomik nan 
kominote yo. Liberty Landing se yon egzanp angajman kontini Gouvènè Cuomo pou 
abòde rasin pwoblèm sanzabri a epi dirije efò pou reponn a bezwen lojman tout Moun 
New York yo.”  
 
Delege Biwo Eta New York pou Asistans Pwovizwa ak pou Moun Andikape, 
Samuel D. Roberts te di: “Sa se yon lòt egzanp angajman Gouvènè Cuomo pou bay 
opòtinite pou fanmi ak ansyen militè ki pa gen gwo revni yo, ke nou tèlman dwe. Nou 
konnen lojman ak sèvis rezidan yo ap resevwa nan kad pwojè tankou sa yo ap gen 
enpak pozitif alontèm sou lavi yo.” 
 
PDJ Otorite Dòtwa Eta New York (Dormitory Authority of the State of New York, 
DASNY), Gerrard Bushell te di: “DASNY (Dormitory Authority of the State of New 
York) fyè pou te kontwole chak faz konstriksyon pwojè sa. Nou konnen se pa sèlman 
kisa w konstwi, men kiyès ou konstwi pou li, e devlopman sa bay ewo nou yo yon plas 
ki diy pou yo rele l lakay yo.”  
 
Depite Lee Zeldin te di: “Sipòte ansyen militè nou yo, dwe toujou youn nan pi gwo 



priyorite nou. Gason ak fanm brav sa yo, ki mete lavi yo anje nan fason volontè e san 
enterè pandan y ap defann peyi nou an, pa merite anyen plis pase meyè kalite vi ak 
swen, depi yo retounen lakay yo. Sa enkli, aksè pou lojman a pri abòdab, espesyalman 
isit la nan Long Island, kote kou lavi a tèlman chè.” 
 
Senatè Thomas D. Croci, Prezidan Konsèy Zafè Militè, Ansyen Militè ak Sekirite 
Enteryè a (Veterans, Homeland Security, and Military Affairs Committee), te di: 
“Se te yon plezi pou m travay ak Concern for Independent Living ak lòt ajans defans yo 
pou abòde pwoblèm sanzabri a nan rejyon nou an ki pi grav ke anpil moun reyalize. Li 
te patikilyèman apwopriye pou pwojè Liberty Landing nan ofri ansyen militè ki sanzabri 
nan Long Island yo ak fanmi yo, lojman a pri abòdab e ki san danje, ansanm ak aksè a 
sèvis sosyal yo ka bezwen.” 
 
Palmantè Al Graf te di: “Li enpòtan pou n bay ansyen militè nou yo yon lamen nan 
moman difisil yo. Gason ak fanm sa yo nou renmen anpil, ki te bay tèt yo kòm volontè, 
san enterè pou pwoteje libète, retounen kèk fwa ak sikatris fizik e sikatris ki pa vizib soti 
nan deplwaman yo. Pwojè sa se yon etap nan bon direksyon an pou onore yon 
angajman pou ansyen militè ki retounen nou yo.”  
 
Kad Egzekitif Konte Suffolk, Steve Bellone te di: “Liberty Landing reprezante yon lòt 
kolaborasyon reyisi ant ajans gouvènmantal yo ak sektè a bi non likratif la. Kreyasyon 
lojman bon mache pou veteran ak fanmi ki pa gen gwo revni yo nesesè nan rejyon nou 
an e lòt resous sou plas pou sèvi ansyen militè ki fòmèlman sanzabri yo se yon lòt 
benefis pou sila yo ki bezwen sèvis sa yo. Mwen remèsye Gouvènè Cuomo ak tout 
òganizasyon patnè yo paske yo fè pwojè sa vin yon reyalite.” 
 
Direktè Egzekitif Concern for Independent Living, Ralph Fasano te di: “Nou gen 
chans anpil pou genyen sipò Gouvènè Cuomo ak twa ajans eta ki te ede fè Liberty 
Landing yon reyalite. Ansanm ak Konte Suffolk, NEF, Bank of America ak The 
Community Preservation Corporation nou te kreye lojman ki koresponn ak fyète nou 
genyen pou Ansyen Militè ki te sèvi peyi nou an.” 
 
Liberty Landing se yon egzanp solisyon lojman k ap kontinye kreye pou konbat 
pwoblèm sanzabri a epi ogmante aksè ak lojman bon mache nan Eta New York. Mwa 
pase a, Gouvènè Cuomo te òdone Robert Mujica, ki se Direktè Divizyon Bidjè Eta New 
York (New York State Division of the Budget), pou ekzekite yon memorandòm 
konpreyansyon pou debloke 2 milya dola finansman pou fè pwogrese kreyasyon plis 
pase 100,000 inite lojman a pri abòdab epi pou sipò pandan senk pwochèn ane yo. Akò 
ke yo ekzekite an li kounye a devan Sena ak Asanble Eta New York yo pou aksyon. 

